
KABEDJIKANNJA MERENDAHKEN DIRI.








tida nanti terpandang hina, hanja malah kabesarannja djadi tambah goemilang lantaran negri-negri ketjilan merasa ketarik dan berlindoeng padanja dengen soeka sendiri.


Kakaloetan doenia di djeman sekarang ini sabagian ada dari lantaran orang soedah lempar ka samping itoe sifat merendah dan tjoba sampeken maksoednja dengen goenaken kakerasan dan ka'angkoehan, hingga boekan sadja oeroesan jang berhoeboeng dengen politiek doenia, malah kalangan pergaoelan hidoep poen mendjadi kaloet. Oepamanja, itoe sifat lemah-lemboet dan menoeroet dari prampoean, tambah lama semingkin linjap, lantaran timboelnja angen angen aken reboet kadoedoekan jang sama seperti orang lelaki. Tetapi berbareng dengen itoe marika poen kailangan haknja boeat dapet perlindoengan dan pembela'an dari fihak lelaki atawa poen dari familienja. Dan itoe pertjoba'an aken reboet pakerdja'an jang tadinja dipegang oleh lelaki membikin banjak ajah djadi werkloos hingga roemah tangganja tanggoeng melarat, dan sabaliknja ada banjak iboe jang terlaloe ketarik sama kainginan boeat tinggalken pakerdja'an orang prampoean soedah loepaken kawadjiban aken mengoeroes roemah tangga dan rawat familie, hingga anak-anaknja djadi terlantar. Banjak orang prampoean jang pinter tida maoe menika, atawa soesah dapet soeami, lantaran banjak lelaki takoet menika kerna koeatir diperboedakin oleh istrinja jang terlaloe pinter dan berkepala batoe. Maskipoen antara bangsa Timoer ini gerakan dari fihak prampoean belon begitoe menjolok seperti di negri-negri Parat, tetapi soedah bisa dirasain djoega pengaroehnja jang meroesak katentreman. Maka biarpoen

